
স্বরা ইয়ুনস । 8 o X
মুসা বলিয়াছিল “হে আমাদের প্রতিপালক, নিশ্চয় তুমি ফেরওণকে ও তাছার প্রধান পুরুষদিগকে পার্থিব জীবনে শোভা ও সম্পত্তি দান করিয়াছ, হে আমাদের প্রতিপালক, যেন তাহার । তোমার পথ হইতে ( লোকদিগকে ) বিভ্রান্ত করে, হে আমাদের প্রতিপালক, তাহাদিগের সম্পত্তি বিলোপ কর ও তাহাদের মনের উপর কাঠিন্য স্থাপন কর, অনন্তর যে পর্যন্ত বিশ্বাসী না হয় তাহার। দুঃখকর শাস্তি দর্শন করুক’। ৮৮ । তিনি বলিলেন “নিশ্চয় তোমাদিগের প্রার্থনা গৃহীত হইল, অতএব তোমরা দৃঢ় থাক, যাহার। জ্ঞান রাখে না তাহাদিগের পথের অনুসরণ করিও না” । * । ৮৯। এবং আমি এস্রায়েল সন্ততিদিগকে সমুদ্র পার করিলাম, তৎপর ফেরওণ ও তাহার সৈন্য অত্যাচার ও শক্রতারূপে তাহাদের অনুসরণ করিল, এ পর্যন্ত যখন তাহার প্রতি নিমগ্ন হওয়া উপস্থিত হইল তখন সে বলিল “আমি বিশ্বাস স্থাপন করিলাম যে এস্রায়েল সন্তানগণ যাহার প্রতি বিশ্বাস স্থাপন করি
হওয়ার পর ফেরওণ আজ্ঞা করিল যে, বত্ম প্রান্তে পল্লী ও বিপণি মধ্যে ইহাদের যে সকল ধৰ্ম্মমন্দির ও ভজনালয় আছে তৎসমুদায় ধ্বংস করিয়া ইহাদিগকে উপাসনা হইতে নিবৃত্ত রাখ । তাহাতে কাফেরদিগের অগোচরে আপন আপন গৃহে ভজনালয় স্থাপন করিতে তাহাদিগকে ঈশ্বর আদেশ করিলেন । ( ত, হে, ) -
ফেরওণের মৃত্যু নিকটবর্তী হইলে মুসার প্রতি এই আদেশ হইয়াছিল যে আপন দলকে ফেরওণের দলের সঙ্গে মিশ্রিত করিয়া রাখিও না, আপনাদের পল্লী পৃথক কর, তাহা হইলে ফেরওণীয় দলের প্রতি যে দুঃখ বিপদ উপস্থিত হইবে তাহার অংশী হইতে হইবে না । ( ভ, শা, )


	কেহ কেহ বলিয়াছেন যে এই প্রার্থনানুসারে ফেরওণের সমুদায় সম্পত্তি । প্রস্তরে পরিণত হইয়াছিল । (ত, হে, ) si ,

